
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE





Kliek op die knoppie en besoek ons sinode se webwerf [www.ngk-ntvl.com]  
16 April 2009


 

Verkiesing 2009
Hoe bid ons as gelowiges vir en op 22 April? Wat beteken die ‘wil van die Here’ wanneer dit by verkiesings kom? Hoe bid ons van ‘n kansel namens lidmate wat aan verskillende partye behoort?
 

Wat sou ons kon help? God staan immers nie ‘buite’ die verkiesing nie. Ons woon in sy land en ons is sy mense. Wat sou ons miskien hoor wanneer ons met Hom oor 22 April in gesprek is? Is dit miskien:
*          Wees daar en neem deel aan wat gebeur. Stem.
*          Onthou dat liefde, respek en geregtigheid basiese waardes is in die Ryk waarvan ons burgers is en wat ons op hierdie aarde verteenwoordig.
*          Vertrou die Koning met die koms van sy Ryk.
*          God is gister, vandag en môre getrou en dieselfde.
*          Bring hoop en maak ‘n verskil in die ‘na 22 April’ Suid Afrika.
 

Wat bid ons dan? Is die gebed wat Jesus ons geleer het, nie ook verkiesings-omvattend nie? ‘Ons Vader....laat U Koninkryk kom, laat U wil geskied...Gee ons vandag ons daaglikse brood...Aan U behoort die Koninkryk en die krag en die heerlikheid tot in ewigheid’ Amen
Dankie aan Malan Nel vir hierdie bydrae.  Gebruik dit gerus Sondag in die gemeente. 
 
Aarde-dag: 22 April 2009

>>  Woensdag 22 April is nie net verkiesingsdag vir Suid-Afrikaners nie, dit is ook internasionale Aarde-dag.   Aarde-dag is 39 jaar gelede die eerste keer in die begin van die Noordelike halfrond se lente gevier.  

>> Die gedagte was dat die mensdom ‘n fees moet vier uit dankbaarheid vir die aarde en al sy bewoners.  Namate wetenskaplikes begin waarsku het dat die aarde besig is om siek te word, onder andere weens klimaatverandering, het daar ‘n sorg-element bygekom.   Op Aarde-dag word mense gevra om ‘n eenvoudige gebed van dank vir die aarde te doen.  Maar ook om iets te doen wat sigbare versorging van die aarde is.  Rommel op te ruim, ‘n motorrit te kanseleer, water te bespaar of enige-iets wat tot voordeel van die aarde en sy bewoners kan wees.
>> Vir christene, wat oortuig is dat God die aarde vir die mensdom as woonplek gegee het, behoort dit maklik te wees om deel te word van Aarde-dag vieringe. 

Dankie aan Anton Pienaar vir hierdie bydrae.
Pinksteronderwerpe 2009
 

Die Sentrum vir Kommunikasie  (kommunikasie@kaapkerk.co.za) laat weet dat die temas vir die Pinkteronderwerpe nou beskikbaar is (aangeheg as Pinkster 2009.opsm).   Die volledige dokument is in Afrikaans en Engels beskikbaar vanaf 21 April 2009. Skakel Amanda by 021 873 6972 of stuur ‘n e-pos aan amanda@clf.co.za. Dit kan ook afgelaai word by: www.clf.co.za of www.bybelmedia.co.za, asook www.ngkerk.org.za .
 
Induksieprogram

*  Wat is 'n induksieprogram?
*  Hoekom al di bohaai oor induksie?

*  Wie kwalifiseer om 'n induksieprogram te deurloop? 
*  Wat is daarin vir my?

>>  Kliek hier en kry al die antwoorde op dié vrae en nog baie meer.
>>  Navrae kan ook aan Roelf Opperman gerig word by 082 335 1156 / roelf.opperman@kameeldrif.ng.org.za

Bybel-Media

Lees in die nuusbrief meer oor die inhoud van die Mei-uitgawe van Lig, die aanstelling van Siegfried Ngubane (bestuurder van die NBI) asook van die Rimpels-projek.  

Konferensie : "Ontdekking van nuwe maniere om kerk te wees in stedelike kontekste" 

Aangebied deur die Sentrum vir Kontekstuele Bediening, PEN en die Noordelike Sinode van die NG Kerk
Wanneer: 8-10 Junie 2009 
Plek: Bosmanstraat-kerk, Hoek van Bosman- en Vermeulenstraat, Pretoria 
Koste: R350 pp (sluit koffie, tee, middagetes in)   
Vir meer besonderhede: laai hier die volledige dokument en inskrywingsvorm af - http://www.kerknuus.com/teologiesewandel/konferensie2009.pdf of skakel Anita: 012 323 6688 / info@pen.org.za of vir Suki: 012 420 4951 / suki.vanjaarsveld@up.ac.za  

Krediete: Leraars van die NGK, hierdie Kursus kan jou 30 krediete vir jou VBO-vereistes verskaf vir 2009! 
 

Pastorale beradingskursusse: aangebied deur Noordwes-Universiteit, Praktiese Teologie
 

Persone met 'n belangstelling in berading of diegene wat moontlik self antwoorde soek word uitgenooi om die volgende kursusse by te woon:
*  Beradingskursus rondom die tema van Grense [waar om die grens te trek in interpersoonlike verhoudinge] - 9 Mei 2009
*  Beradingskursus rondom die tema van die Huwelik - 20 Junie 2009
Lees die uitnodiging vir volledige inligting.  Kontak prof Wentzel Coetzer by 018-2947457 / 083 660 0409 of besoek www.wentzelcoetzer.org.
Gemeente- en kollega-nuus

*  Magalieskruin-Pretoria:  Lizette van Rooyen word eerskomende Sondag, 19 April 2009, bevestig as tentmaker.
Ten slotte
Hierdie week se prentjie is met die oog op 22 April.  Eintlik gaan dit oor aardedag, maar met die baie warm lug wat deur ploitici geproduseer word, kan ‘n mens nie heeltemal seker wees nie

BYLAES
Bybel-Media Nuusbrief 7/2009

Lees in die Mei-uitgawe van LIG

● “Clara” van 7de Laan se aksent is krommer en skewer (en bekoorliker!) as wingerd- stompies. Maar in die ware lewe is “Clara”, oftewel Angelique Gerber, ’n egte Afrikanernooi wat voor in die kerk gaan staan het om Jesus as haar Redder aan te neem. 

● Dis al nege jaar sedert Monique en Callie Strydom in Maleisië deur Al-Qaeda gevange geneem is. Monique bly steeds dankbaar dat sy destyds kon leer dat God ŉ spesiale plan met haar lewe het, en dat sy nooit moed mag verloor nie.

● Lees drie aangrypende ware verhale! ’n Ma ervaar pyn en swaarkry ná die swembad-verdrinking van haar dogtertjie; nóg ’n ma vermoor haar seun en leef daagliks met die skuld, en ’n derde ma verloor haar kinders nadat sy in die web van prostitusie beland het.

● Moet ook nie die volgende artikels misloop nie: 10 dinge wat my dogter moet weet, Verloof is (ook nie) perdekoop nie en Misluk suksesvol ...

Siegfried Ngubane – NBI baanbreker

Bybel-Media betree ’n nuwe era met die aanstelling van ds Siegfried Ngubane by die Nehemia Bybelinstituut (NBI). Vanaf 1 April 2009 is hy die bestuurder van die NBI se program in die Nguni-tale, Zoeloe en Xhosa.  

Hy is aangestel omdat NBI ’n nuwe rigting inslaan met die vertaling van die kursus in Zoeloe. Laasgenoemde is reeds byna voltooi. Tot dusver was die kursusse hier in Suid-Afrika net beskikbaar in Afrikaans en Engels. Dit het egter ’n groot deel van ons teikengroep uitgesluit. Baie van die leiers van die onafhanklike kerke is nie regtig gemaklik met Afrikaans of Engels nie. Hulle moet in hulle eie taal bedien word.

In die afgelope twee jaar het daar ook ’n ander klemverskuiwing gekom by die NBI. Waar ons in die verlede hoofsaaklik deur korrespondensie gewerk het, maak ons nou toenemend gebruik van klein Bybelskooltjies om die kursus aan te bied. 

Siegfried het self met groot sukses so ’n Bybelskool in Khayelitsha bedryf en kan dus uit persoonlike ondervinding help om stukrag te gee aan dié nuwe ontwikkeling. Dit is vir NBI baie belangrik aangesien hierdie benadering ons getal nuwe inskrywings laat styg het van 328 in die vorige jaar na 605 in die afgelope jaar!

Ons verwelkom dus vir Siegried met groot opgewondenheid hier in Wellington.

Rimpels-projek

Gedurende Februarie is die Rimpel-projek, wat fokus op die aktiewe deelname van alle lidmate, geloods. Bybel-Media het die Rimpel-bekendstellingspakket en -CD, saam met Kruisgewys in ’n pakkie vir alle leraars en kerkkantore gestuur. ’n Aantal leraars se pakkies het egter as onafgehaal teruggekom by Bybel-Media. Ons stuur weer die pakkies, want ons glo dat elke leraar daarby sal baat vind. Vra gerus by die kerkkantoor of julle pakkie al aangekom het!

Rimpels het reeds groot opgewondenheid ontlok. Tientalle gemeentes het al op die Rimpel-webblad geregistreer. Op hierdie manier kry hulle toegang tot die jongste Rimpelsinligting en kwalifiseer hulle vir spesiale korting op alle Rimpel-produkte. Die aanbod geld nie net vir nou nie, maar ook vir die toekoms! 

Verder het verskeie gemeentes besluit om dié materiaal as vertrekpunt vir die jeug-, vroue- en klein groepbediening te gebruik. Kerkrade en leraars wat nog nie hierby ingeskakel het nie, moet gerus weer na die materiaal kyk. 

Om te registreer: www@rimpels.co.za 

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
·    Of koop direk met jou kredietkaart op die webtuiste: www.bybelmedia.co.za
Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Pastorale beradingskursus rondom die tema van Grense

Saterdag 9 Mei - Potchefstroom - 08.00 – 13.00
Die kursus word aangebied deur Prof Wentzel Coetzer van die Noordwes-Universiteit. Die inhoud van hierdie kursus is gebaseer op die boek, Boundaries, deur Henry Cloud en John Townsend. Dit gaan basies om die vraag na waar om die streep te trek in interpersoonlike verhoudinge. Vir talle persone is dit as gevolg van emosionele verwonding asook ander faktore uit die verlede bykans onmoontlik om grense te handhaaf – dit lei uiteraard steeds weer tot meer en meer pyn en frustrasies in verhoudings.

Aspekte waarop gefokus sal word, sluit onder andere die volgende in:

*  ‘n Lewe sonder grense







*  Wat is grense?









*  Probleme rondom grense






*  Hoe word grense ontwikkel en gevestig?



*  Sewe wette betreffende grense





*  Algemene mites betreffende grense




*  Grense en jou familie







*  Grense en jou vriende






Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die aspekte wat in die kursus hanteer word.

Plek: Gastehuis aan linkerkant van hoofgebou van ALS-groep –

        ongeveer 2 km uit Potch op JHB pad (N12) aan linkerkant


GPS koördinate: Suid: 26.41 en Oos: 27.08

Koste: R160 (sluit in sleutelnotas en verversings)

Navrae en bespreking:    0836600409 of 018-2947457(h)

                                     wentzelcoetzer@telkomsa.net (huis)

                                     wentzel.coetzer@nwu.ac.za (universiteit)

Handleiding: Opsioneel te koop teen R140 (plus R20 vir posgeld)

_______________________________________________________

Pastorale beradingskursus rondom die tema van die Huwelik

Saterdag 20 Junie - Potchefstroom - Tyd:  08.00 – 13.00
Die kursus word aangebied deur Prof Wentzel Coetzer van die Noordwes-Universiteit. Waar is die areas waar meeste huwelikspare vasval? Wat is die emosionele bagasie wat ons elkeen in die huwelik indra? Wat is die patrone wat hulself oor en oor herhaal in meeste huwelike en uiteindelik lei tot groot hartseer en spanning? In hierdie seminaar word hierdie vrae beantwoord aan die hand van talle praktiese voorbeelde terwyl daar geput word uit 20jr se ervaring in die bediening asook  pastorale berading van ‘n paar honderd huwelikspare. Die inhoud van die kursus sal veral fokus op die volgende hoofmomente:

*  Emosionele bagasie wat in die huwelik ingedra word vanuit die verlede

*  Seksualiteit

*  Konflikhantering

*  Kommunikasie

Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die aspekte wat in die kursus hanteer word.

Plek: Gastehuis aan linkerkant van hoofgebou van ALS-groep –

        ongeveer 2 km uit Potch op JHB pad (N12) aan linkerkant


GPS koördinate: Suid:26.41 en Oos:27.08

Koste: R160 (sluit in sleutelnotas en verversings)

Navrae en bespreking:    0836600409 of 018-2947457(h)

                                     wentzelcoetzer@telkomsa.net (huis)

                                     wentzel.coetzer@nwu.ac.za (universiteit)

Handleiding: Opsioneel te koop teen R140 (plus R20 vir posgeld)
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

